
				এই পাতাটির মুদ্রণ সংশোধন করা প্রয়োজন। 
Գb e কোরাণ শরিফ ।
লৌকিক গৃহের যাহা তোমাকে দান করিয়াছেন তুমি তাছাতে ( কল্যাণ) অন্বেষণ করিতে থাক, ও সংসারের আপন অংশ তুমি ভুলিও না, এবং ঈশ্বর তোমার প্রতি যেমন হিত সাধন করিয়াছেন তুমি তদ্রুপ হিতসাধন কর ও জগতে উপপ্লব অন্বেষণ করিও না, নিশ্চয় ঈশ্বর উপপ্লবকারীদিগকে প্রেম করেন না” * । ৭৭ । সে বলিল “আমার সন্নিধানে যে জ্ঞান আছে তজ্জন্য এই (ধন) আমাকে দেওয়া হইয়াছে ইছা কৈ নহে ;” সে কি জানে না যে পরমেশ্বর তাছার পূৰ্ব্বে অনেক দলকে যে শক্তি অনুসারে তাহ অপেক্ষা প্রবলতর ও জনতা অনুসারে অধিকতর ছিল নিশ্চয় বিনাশ করিয়াছেন, অপরাধিগণ আপন অপরাধ যোগে জিজ্ঞাসিত হইবে না ণ । ৭৮ ৷ অনন্তর সে আপন সজ্জাতে ( সজ্জিত হইয়া) স্বজাতির নিকটে বাছির হইল, যাহারা পার্থিব জীবন আকাঙ্ক্ষা করিতেছিল তাহারা বলিল “হায়, কারুণকে যাহা প্রদত্ত হুইয়াছে তদ্রুপ যদি আমাদের হইত। নিশ্চয় সে মহাভাগ্যশীল” { । ৭৯ । এবং যাহাদিগকে জ্ঞান প্রদত্ত হইয়াছে


	অর্থাৎ পারলৌকিক কল্যাণ লাভের জন্য ঈশ্বরোদেশ্যে তুমি আপন ধন ব্যয় কর, "সংসারের আপন অংশ তুমি ভুলিও না” অর্থাৎ ইহলোক হইতে প্রস্থানের সময়ে তোমার অংশ কোকন (শবাচ্ছাদন ) মাত্র থাকিবে, তাহা তুমি ভুলিও না, সেই অবস্থাকে চিত্তা করিও, ধনৈশ্বর্ষ্যে অহঙ্কারী হইও না। (ত,হে,)

+ "অপরাধিগণ আপন অপরাধ যোগে জিজ্ঞাসিত হইবে না’ অর্থাৎ ঈশ্বর তাহাদের মুখ দেখিয়াই চিনিয়া লইবেন, কেয়ামতের দিন তাহাদের অপরাধ সম্বন্ধে তাহাদিগকে প্রশ্ন করিবেন না, তিনি সমুদায় জানেন। তখন অগণ্য পাপী নরকে যাইবে । (ত, হে, ) -
কারণ শনিবার দিন স্বজাতির নিকটে বাহির হইয়াছিল, সে শুভ্ৰ উষ্ট্রোপরি স্বর্ণময় আসনে বিচিত্র লোহিত বসনে আচ্ছাদিত হইয়া উপবিষ্ট ছিল । এই

